
ka-sikoci-nakatamihk kîkihk osâm ê-papâsi-waskawêtotamihk
poko ka-mâci-mâmitonêyihtamihk tânisîsi sikoci-nakatamihk kîkiwahk kîspin 
nânitaw-isi ê-papâsi-waskawêtotamihk tâpiskôc ê-ati-saskitêk kîkiwahk.

 9 wawêyi ita ka-tapasêyan ohci kîkihk êkwa kahkiyaw mîna ka-
kikiskêyihtamôhâwak kitayisiyinêmak. 

 9 nawasôna ita kâ-wî-nakiskotâtoyêk wayawîtimihk kitayisiyinêmak sikoci-
nakatamêko kîkihk. sêmâk ka-kikiskêyicikâtêw kahkiyaw ê-miywayâyêk êkwa 
ê-paspîyêk.

ka-papâsi-waskawêtotamihk kahkiyaw ita kâ-wîkiyêk 
âskaw kâ-kwayakihopayik, tâpiskôc ê-iskipêk, ê-misi-pasitêk êkwa ê-nakipayik 
wâskocêyipayis, ayiwâk kâ-kî-kostâtiwan ita kâ-wîkiyêk. kîspin namoya ohci-miyâsin 
ita êkâ ta-ayâyan, ta-kisâtaman, onêkânêwak kâ-kî-kisiskâ-sipwêhtisawikwak ahpô 
ta-kisiskâ-nakataman kîkihk. kîspin êkosi kitikawin, ahpô êtikwê namoya kinwês 
kitayân ka-papâsi-otinikiyan kîkwêya. tapasêyâmowin ihtâwina ôtê kîwêtinohk 
miyoskamiki osâm ita mâna kâ-iskipêk êkwa nîpinohk kâ-misi-pasitêk. mâka 
pikwêspê papâsi-waskawêtotamowipayiki kâ-kî-sikoci-nakacikêhk poko mîna êkota.

• kâ-wî-sikoci-nakacikêhk wîcikâtêw mâna cikâstêpayicikanihk ahpô 
cistâwêmôcikanihk.

• kâ-wî-sikoci-nakacikêhk kâ-kî-têpwâcikâtêw ohci sêhkêpimpayis êkwa 
pîkiskwâkanis kisîwêmohcikâkan âpacihtâniwiw. 

• kâkikê nahihtâw tânisi kwayask ê-ati-sihkimisk kâ-nêkânêstahk  sikoci-
nakacikêwin. kwayask ê-kakwê-nâkatêyimikawiyan anima.

• kâ-sihkimikawiyan ta-sikoci-nakacikêyan ita ka-wihtamâkawin ta-itohtêyan.

• kâ-kî-itisahakawin ita kâ-mâmawi-nâkatêyimihcik ayisiyiniwak ahpô ita ka-
nakiskotâtohk.

kwayakihowin ka-âciwinikêhk

KÎSPIN ÊKÂ Ê-PÂSIMIKAWIYAN ÊKWA MIYWÂSIN  
KA-ITOHTAMAN, PÂMAYÊS NAKATAMANI KÎKIHK:

 9 mîcisohkan--namoya koh-kikiskêyihtên tânispî kihtwâm ka-mîcisoyan.

 9 âstawêyipitamohkan ahpô kipahamohkan yêhêwi-wâsikâpayîsak,  
kâ-pihtikwêpayik yêhêwin wayawîtimihk ohci êkwa kahkiyaw kotawânâpiskow-
âpacihcikana.

 9 kîspin kinwês ê-kiskêyihtaman ê-wî-ati-nakataman kîkihk êkwa  
ê-wî-kisinipayik, sîkiwêpinamohkan kahkiyaw wînâpoya kâ-ohci-wayiwîciwahki. 
kipahamohkan mîna nipiy kâ-ohci-pihtikwêciwahk êkota ohci yohtênamohkan 
mitoni ispimihk nêkân kâ-pê-wayiwîmakotêk nipiy, mîsîwêyâkanis  
ka-ihkipayihtân, mîna iskwayâc nihcayihk kâ-astêki kâ-pê-wayiwîmakotêk 
nipiy(kîspin ihtakonwa). ihkipayihtâhkan mîna kâ-kisâkamitêpayihtahk  
nipiy, kamohtâhkan ka-ati-wayiwîciwahk nipiy, môcihk anima kâ-ohciciwahk  
ka-astân. 

 9 kîspin kiwî-sikoci-nakatên kîkihk osâm ê-wî-iskipêk, kîkwêya kâ-mistakihtêki 
otinamohkan nihcayihk ohci êkâ ta-misawinâtêki.

KÂ-WIHTAMÂKAWIYAN TA-SIKOCI-NAKACIKÊYAN,  
ÔMA ITOHTAMOHKAN:

1. kêhicinahôkan kahkiyaw kitayisiyinêmak tahkonamwak ‘okwayâstêwi-
maskimotiyiw.’

2. kipahamohkan nipiy kâ-ohci-pihtikwêciwahk kîkihk.

3. kwayakopitamohkan kahkiyaw waskocêpayisa ohci (kîspin kotak  
kîkwêy kit-ati-wihtamâkawin).

4. âstawêpicikê êkwa âpihkwakaha iskwahtêma êkwa wâsênamâwina  
pâmayês sipwêhtêyani.

5. itohtêhkan ita kâ-wî-nakiskotâtohk.

itêihtâkan:

 9 kêhcinâhôhkan ta-kiskaman ayiwinisa êkwa maskisina tânisi ôma ê-wî-isi-
wêpahk.

 9 wîcihâhkanik kiwîtapimâkanak kîspin nohtê-nîsôkamâtotwâwi

 9 âpacihtâkan mêskanawa ita kâ-wihtamâkawiyan sipwêhtêyani. êkâ ohpimê  
ka-paskêwêpayin ahpô êkâ ta-taskamohtêyan.

 9 kîspin kitayisiyinêmak ahpô kitôtêmak ê-mêkwâ-mânokêcik ahpô ê-mêkwâ-
mâcîcik kisiwâk ôma kâ-sikoci-nakatamihk, wihtamawâhkan kâ-nêkânêstâkik. 
wihtamawâhkêk tânitê ê-mânokêcik/ê-mâcîcik êkwa tânitahto mâmawihk. 
kaskihtâyani, sîwêpitamâwahkanik, sihkiskawahkanik ê-wî-sikoci-nakacikêhk 
ita kâ-ayâcik.

PIMIHÂW NAKACIKÊWIN
âskaw ispayin, poko mîna ka-ati-pimahahk sikoci-nakatamani kîkihk, itê  
miyonohk ayâwin.

 9 pêtâhkan ‘kwayâti-maskimot.’ kîkway anihi ka-pêtâyan, tipahâskâna 
kîwêtinohk ohci, capasis ôta masinahikâtêwa.

 9 pimihâkan ê-âpacihiht ta-sipwêhpimihahk tânimayikohk isko kîkwêy  
ê-ispihtinikwatik iyinamâkêwak ta-ati-pôsihtahk êkwa namoya pakitinikâtêw 
ka-pê-pihtikwê-tâhkonamihk asiwacikana. nêmitanaw isko kâ-ispihtinikwatiki 
kîkwêy pakitinikâtêw ta-pôsihtahk kâ-wî-sipwêhpimahahk êkwa kâwi kâ-pê-
kîwêhk. mâski-âpacihtâwina kâ-sikoci-nakatâhkik wiya mîna pakitinikâtêwa 
ta-ati-pôsihcikêcik.

